

Gure taldea lau partaidez osatuta dago eta teknologia berriekiko aurrezagutza ezberdinak genituen. Taldekide bat mundu horretan ibilitakoa da eta bere aurrezagutzak besteonak baino sakonagoak ziren. Beste hiru partaideei dagokienez, aurrezagutza maila baxua zutela esan dezakegu.  Ikaste prozesuan emandakoa bakarrik zekiten, hau da, ofimatika , excel…  Gainera hauen maila basikoa zutela esan dezakegu. 

Ikastetxeetan teknologia berrien erabilera handitu beharko litzatekeela pentsatzen dugu, hezkuntzan ez ezik esparru askotan erabiltzeko aukera edo premia baitago.  Gainera, hezkuntza aberasteko balio dutela pentsatzen dugu.

Gure esperientziatik abiatuta, ikastetxeetan teknologia berriei garrantzia gutxi ematen diotela esan dezakegu. Irakasle askoren jarrera ez zen baikorra eta hau da transmititu digutena, zoritxarrez. Hau izan da gure aurrezagutza maila baxuaren eragilea.  Ordenagailuak adibidez ez ziren ikasteko baliabide gisa erabiltzen, informazio bilatzaile moduan baizik. Ikastetxe honetara iritsi ginenean konturatu ginen teknologia berriek ikasteko ere balio dutela.  Esandakoagatik hezkuntzan aldaketa handia eman beharko litzatekeela pentsatzen dugu.

Ikasgai honekiko gure etorkizunerako baliagarriak izango diren programak eta kontzeptuak erabiltzen ikastea eta ezagutzea zen gure espektatiba nagusia, eta  lortu dugula iruditzen zaigu.

Ikasgai hau landu ondoren  gure aurrezagutzak garatu ditugu eta irakasle izango garen heinean lanak egin edo prestatzeko orduan  ez dugu teknologia berrietara jotzeko oztoporik ikusiko, eta ez ditugu baztertuko. Beraz,  jarrera baikorra izango dugu eta hau haurrei transmitituko diegu.

Gauza asko egiten ikasi dugu guk espero genuena baino gehiago.  Lan nagusia blog bat sortzea izan da eta bertara gauzak txertatzen joan gara, hala nola, bideoak, mapa kontzeptualak, musika, dokumentuak, argazkiak…  Guzti hau egiteko gai garela ikustean sentsazio positiboa sortu zaigu.  Hezkuntzarekin lotura zuzena duela uste dugu. Irakasleak garenean ikasitako guztia praktikan jarriko dugula ziur gaude. Adibidez, gai bat laburbiltzeko eskemak paperean egin beharrean Cmap tolsa erabiliko dugu, bai guk eta baita ikasleek ere. Webquestak sortzen jakitea ere oso baliagarria izango zaigu. Honekin haurrei  ariketak bidali eta  ordenagailuan saltseatzera bultzatuko ditugu. Blogen bidez ere gauza asko ikasiko dute. Gainera harremanak sendotzeko edo lagun berriak egiteko balioko dute.
Taldeko partaideak lehenagotik ezagutzea onuragarria izan da talde lanerako. Gustura lan egin dugu, nahiz  eta gatazka txiki batzuk izan. Baina honek taldea indartu du. Blog txukunak sortu ditugu eta  eguneratzen saiatu gara. Horrez gain, taldean gustura ibili garela esan dezakegu gainera taldekideon lanak txukunak izan direla aitor dezakegu. Bloga eguneratzen saiatu gara, eta arazoak genituenean taldean konpondu ditugu. Gure webquesta egiterako orduan arazoak izan genituen argazkiak sartzean baina ez zen gure arazoa izan programarena baizik. Bukaerako lana txukuna izan dela ausartzen gara. Bestalde gelakide batzuen blogetan kuxkuxeatzen ibili gara eta batzuk beste batzuk baino erraztasun handiagoa dutela ikusi dugu. Baina hala ere, guztiak txukun daude. Mapa kontzeptualak eta webquestak  ikusten ibili gara eta esan dezakegu desberdinak diren arren denok fin ibili garela. 

Ikasgai honetan genituen espektatibak bete ditugu, baita helburuak ere. Bertan ezagutza berriak jaso eta aurrezagutzak sakondu ditugu hau gure lanetan islatu da.

EGOERA

Goizero bezala, klasera joan naiz. Arrasaten sua egon denez, suhiltzaileen inguruko proiektu bat egitea proposatu dute haurrek. Beraien galderak eta beraien iritziak jaso ditut eta horren arabera gaurko klasea prestatu dut. Atzo gabean sortutako webquestean dauden ariketak egitea eta irakurtzea eskatu diet baina lehenago webquest bat zer den erakutsi diet. Webquest horretan suhiltzaile baten elkarrizketa, suhiltzailearen eginbeharrak, suhiltzaile baten marrazki bat margotzeko eta beste gauza asko agertzen dira, haurrek gai hau sakondu dezaten. Nik haurren interesa eta parte hartzea baloratuko ditut gehien. Eta azken emaitza moduan, guztion artean mural bat sortuko dugu, ikastetxeko beste ikasleei erakusteko.

